
“Fact Sheet” tungkol sa Bakunang ukol sa Bulutong

Ano ang bakunang ukol sa bulutong?

Ang bakunang ukol sa bulutong ay buhay na “virus” na nililikha mula sa “virus” na
vaccinia. Ang vaccinia ay isang uri ng “pox” virus na may kaugnayan sa bulutong. Ang
bakuna ay nakatutulong sa katawang lumikha ng sariling panglaban sa “smallpox”. 1to
ay walang nilalamang “smallpox virus” at hindi kayo mabibigyan nito ng “smallpox”.

Gaano katagal ang bisa ng bakunang ito?

Ayon sa karanasan, ang unang dosis ng bakuna ay may bisa ng mga 3 hanggang 5 na
taon, at maaari pa itong tumagal ng 10 na taon. Kung mababakunahan muli ang tao sa
loob ng panahon na ito, ang kaligtasan sa bulutong ay higit pang tatagal. Ayon din sa
karanasan ng mahabaang panahon, ang bakunang ito ay mabisa sa paghadlang sa
pagdapo ng bulutong sa 95 porsiyento ng mga nabakunahan.

Kung nalantad na ang tao, mahahadlangan pa ba ng bakuna ang pagdapo ng
bulutong?

Karaniwan, kapag 3 na araw pa lamang and lumilipas buhat ng malantad ang tao,
maaaring mahadlangan pa ang bulutong, o kaya mabawasan ang tindi ng sakit na ito.
Kung 4 hanggang 7 na araw na ang nakalipas, may maliit na posibilidad pa ring
mahadlangan ang sakit, o mabawasan ang tindi nito.

Sino ang HINDI dapat magpabakuna ng laban sa bulutong?

Kung umiiral sa inyo ang mga kalagayang nakalista dito, o di kaya ay may kasama kayo
sa bahay na mayroong ano mang kalagayang umiiral na nakalista rito, hindi kayo dapat
magpabakuna laban sa bulutong, maliban na lang kung nalantad na nga kayo sa bulutong.
Ang tao ay kailangan magpatingin sa kanilang manggagamot tungkol sa kanilang
kalagayang pang kalusugan.

° Mahina ang “immune system”, 0 mahina ang resistensiya (halimbawa, kung
mayroon kayong “HIV, AIDS, leukemia, lymphoma”, ibang “cancer, cancer
chemotherapy, radiation therapy, high-dose corticosteroid therapy”, ibang “immune
disorders”, mga “severe autoimmune disorders”, at mga gamot para sa mga “autoimmune
disorders™)

° Kung may naranasang na kayong “eczema, atopic dermatitis (nangangati at
namumulang balat) o yung tinatawag na “Darier’s disease”.

. Kung may mga aktibong kalagayan ng balat, tulad ng: nasunog, iba pang sugat,
“impetigo”, bulutong tubig, “shingles, contact dermatitis”, malalang “acne, herpes,
psoriasis”, maghintay hanggang lumipas ang mga kalagayang ito.



° Mga buntis 0 mga nagbabalak mabuntis sa loob ng isang buwan ng bakuna.

Bukod pa dito, ang mga taong nakalista rito ay hindi dapat magpabakuna, maliban
lamang kung nalantad” na sa bulutong.

° Mga taong may sakit sa puso, 0 mga kalagayang makalalala sa sakit sa puso.
(Siyasaatin ang “website” na ito upang makakuha ng karagdagang kaalaman:
www.bt.cdc.gov/agent/smallpox/vaccination/heartproblems.asp)

° Mga babaeng nagpapasuso.

° Mga taong gumagamit ng mga gamot sa mata na may “steroid”(maghintay
hanggang hindi na kailangang gamitin ang gamot na ito).

° Mga taong “allergic” sa bakunang ukol sa bulutong, o0 sa mga sangkap na kasama
nito, o di kaya ay may naranasan nang malubhang reaksiyon sa bakunang ito.

° Mga taong may pangkaraniwan sakit, o kahit anong mang malalang sakit
(maghintay hanggang gumaling).

° Mga taong wala pang 18 na gulang.

Ang mga taong lubos na nalantad sa bulutong ay dapat magpabakuna, kahit
ano pa man ang kalagayang pangkalusugan nila.

Ano ang maaaring mga “side effect” ng bakuna para sa bulutong?

Ang aktibong “virus” na vaccinia sa bakuna ay maaaring magbigay ng mahinahong
reaksiyon, tulad ng pantal, lagnat at pananakit ng ulo at katawan. Maaaring magkaroon
ng mga komplikasyon kung ang pinagtatayuan ng bakuna ay madikit sa ibang bahagi ng
inyong katawan, o madikit ito sa ibang tao. Ang panganib ay nababawasan sa
pamamagitan ng pagtakip ng pinagbakunahan at sa pamamagitan ng maingat na
paghugas ng mga kamay pagkatapos mahawakan ang pinagbakunahan, hanggang ito ay
gumaling (mga hanggang tatlong linggo).

May pagkakataon bang magkaroon ng malubhang komplikasyon nang dahil sa
bakunang ukol sa bulutong?

Sa nakalipas na maraming taon, mga 14 hanggang 52 na tao sa bawa’t isang milyon na
nabakunahan na ang may dinanas na higit na malubhang reaksiyon. Ayon sa karanasan,
1 0 2 na tao sa bawa’t milyong taong binakunahan ay maaaring mamatay dahil sa higit na
malubhang reaksiyon sa bakunang tinanggap. Ang sinumang pinayuhan na huwag
magpabakuna ay nahaharap sa higit na malubhang mga komplikasyon kung sila ay
bakunahan.

Paano ibinibigay ang bakuna?
Ang bakuna para sa bulutong ay hindi ibinibigay sa pamamagitan ng paggamit ng

pangkaraniwang karayom na pang-iniksyon, at ang pagbibigay nito ay hindi tulad ng
pangkaraniwang pag-iiniksiyong. Ang karayom ay ginagamit upang tusukin ang balat ng



maraming ulit. Ang pagtutusok ay hindi ganoong kalaliman, subali’t ito ay nakakalikha
ng mahapding pantal na nagiging paltos, at sa katagalan ng panahon, ito ay nag-iiwan ng
maliit na peklat

Rekomendado ba ang bakuna para sa bulutong?

Ang bakuna ukol sa “smallpox” ay kasalukuyang hindi inirerekomenda sa
pangkahalatang publiko. Sa ngayon ang bakunang ito ay idinudulot sa mga taong
maaaring tawagin upang tumulong kung sakaling magkaroon ng kasong bulutong o kung
magkaroon ng pagsiklab ang sakit na ito.

Ang regular na pagbabakuna laban sa bulutong ay inihinto sa Estados Unidos noong 1972. Ang
huling kasong natural ng sakit na ito ay nangyari sa bayan ng Somalia noong 1977. Dalawang
laboratoryo lamang sa buong mundo ang may pinangangalagaang variola “virus”; ang isa ay nasa
Estados Unidos at ang isa’y nasa Russia. Mayroon ngayong mga nababahala sa posibilidad na
gamitin ang “virus” na ito bilang isang ahente ng “bioterrorism”, at dahil dito, ang mga pamahalaang

“federal”, “state” at lokal ay gumagawa ng mga hakbang ukol sa pag-iingat laban sa bulutong.

Upang makakuha ng iba’t iba pang impormasyon, siyasatin ang ““website” na ito:
www.vdh.state.va.us, www.cdc.gov/smallpox, o tumawag sa CDC ““public response
hotline”: 888-246-2675 (Ingles), 888-246-2857(Espariol), 0 sa 866-874-2646 (TTY).

